
Shri Kubacharyapranita Prabodharatnamala

ஶ்ரீகுபா³சார்யப்ரணீதா ப்ரபோ³த⁴ரத்நமாலா

(ஶ்ரீகேவலராமாசார்ய)
ராமம் ஸுரேஶார்சிதபத்³மபாத³ம் ப்ரபு²ல்லநீலாப்³ஜஸமாநகாந்திம் ।
ஏக ப³ஹுஸ்யாமிதி பு³த்³தி⁴மந்தம் நமாமி நித்யம் ப⁴வஸிந்து⁴போதம் ॥ 1॥
ராமாநந்த:³ ப்ரக்ரு’திதநுப்⁴ரு’த்³ ப்³ரஹ்மமந்தாத்ரித³ண்ட³ம்
காஷாயம் ய: ஶ்ருதிதநுபடம் தா⁴ரயந் ப்³ரஹ்மஸூத்ரே ।
கீ³தாயாம் வா உபநிஷதி³ஸமே தி³வ்யமாநந்த³பா⁴ஷ்யம்
குர்வந் ப⁴க்திம் ஜயதி பு⁴வநே தம் ஸ்துவே ஸம்விதந்வந் ॥ 2॥
ஸாயுஜ்யமுக்திம் யதி³ வாஞ்ச²திப்ரபோ⁴ஸ்தாபத்ரயாம்போ⁴ஜவிது⁴ம்ஸுமாநவ: ।
ராமஸ்யப⁴க்தி த்⁴ருவஶாந்திகாரிணீம் ஸம்வித்ஸ்வரூபாம் ஸததம் கரோது ஸ: ॥ 3॥
ஸமஸ்தவேத³தத்வஜ்ஞம் தா³ந்தம் வைராக்³யபா⁴ஜநம் ।
த³யாஸமந்விதம் ஶஶ்வத்பரோபகாரஶாலிநம் ॥ 4॥
ஶ்ரீவைஷ்ணவம் லப்³த⁴ஸுராமமந்த்ரம் க³த்வாவிரக்தம் மநுஜ:ஸுகா²ர்தீ² ।
ஶாந்தம் கு³ரும்ஸ்வாத்மவிஶுத்³த⁴தாயை வர்ஷத்ரயந்தஸ்ய ஜுஷம் வித³த்⁴யாத் ॥
5॥
ஸௌம்யம் ஸமித்கரம் ஶிஷ்யம் வீக்ஷ்ய தஸ்ய ப⁴வச்சி²தே³ ।
கோ³ஶப²ப்ரமிதாம் தி³வ்யாம் ஶிகா²ம் விநா பு³தோ⁴ கு³ரு: ॥ 6॥
காரயித்வா தத:க்ஷீரம் ஸ்த்ரபயித்வா விதா⁴நத: ।
ஶிஷ்யம் ஸுஸத்வஸம்பந்நம் நவ்யவஸ்த்ரோபவீதிகம் ॥ 7॥
ஶ்ருதிமந்த்ரைஶ்சஸம்மாத³த்வா ராமபதோ³த³கம் ।
தத்தஸ்மை போ³த⁴யித்வா ஸத்³ த⁴ர்மவாக்யம் யதா²விதி⁴ ॥ 8॥
ப⁴க³வத்ஸம்முகே² வேதீ³ க்ரு’த்வா ஹுத்வா ஶுபே⁴ திதௌ² ।
ஶ்ரீராமமந்த்ரத:ஸம்யக் பஞ்சாம்ரு’தே த⁴நு: ஶேரௌ ॥ 9॥
ஸ்த்ராபயித்வா ததஸ்தஸ்ய ஶுத்³தே⁴ऽக்³நௌ தாபயேஜ்ஜலே ।

தப்தத⁴நு: ஶராப்⁴யாஞ்ச ஸ்வங்கயேத்³வாஹுமூலகே ॥ 10॥
ஸுத்³வாத³ஶோர்த்⁴வபுண்ட்³ராம்ஶ்ச ரக்தஶ்ரீபூ⁴ஷிதாந் கில ।
வித³த்⁴யாத் திலகாந் பஶ்சாத் துளஸீமாலீகாம் ஶுபா⁴ம் ॥ 11॥
த³த்⁴யாத் ஷட³க்ஷரம் மந்த்ரம் ஶ்ரீராமஸ்ய ப⁴வச்சி²த³ம் ।
தத³ர்த²ம் தத்³விதி⁴ஶ்சாபி போ³த⁴யேத் தம் விதா⁴நத: ॥ 12॥
சரமாதீ³ந் கிலாந்யாॅம்ஸ்துமந்த்ராம்ஸ்தஸ்மை தி³ஶேத்³கு³ரு: ।
கா³யத்ரீம் விதரேத்ஸார்த²ம் ராமஸ்ய ஸவிதி⁴ந்ததா² ॥ 13॥
ப⁴க³வந்நாமஸம்ப³ந்தி⁴நாமகுர்யாந்மநோஹரம் ।
ஏதாந் பஞ்சஸுஸம்ஸ்காராந்நிவர்தயேத்³கு³ரு:ஸ்வயம் ॥ 14॥
ஶ்ரத்³தா⁴லுப⁴வேச்சி²ஷ்யோ ப⁴வப³ந்த⁴நமுக்தயே ।
கு³ரோராஜ்ஞாம் ஸதா³ ஶிஷ்ய: ஶிரோதா⁴ர்யாம் ஸுமாநயேத் ॥ 15॥
கு³ருஶ்சாபி கதா³சித் தம் து:³க²கர்மணீஹ ஹி ।
ந யோஜயேத்³ப⁴வேருர்த்⁴வரேதாஸ்த்வம் ஶிஷ்ய ஶம்வ்ரஜ ॥ 16॥
பரார்த:²ஸத்யஸந்த⁴ஶ்ச ப்ரேக்ஷாயுக்தோऽப்யபூ:⁴ ஸதா³ ।
ப்ராதருத்தா²ய ஶிஷ்ய ! த்வம் ஸ்த்ரநாதி³கார்யமாசரே: ॥ 17॥
ஸந்த்⁴யாம் த்ரைகாலிகீம் குர்யா ஸ்ததோ ப⁴க³வதோ ஜுஷம் ।
ஶ்ரீபா⁴க³வதஶுஶ்ரூஷாம் ந தத்³ பே⁴த³த்³ரு’ஶம் க்வசித் ॥ 18॥
ஸ்வஸ்மை யாஞ்சா ந கர்தவ்யா பா⁴க³வதார்த²மேவ ச ।
ஏகாகீ ந கதா³பித்வம் வஸேऽஸ்து வைஷ்ணவை:ஸமம் ॥ 19॥
விஷ்ணுஶ்ரீராமப⁴க்தி ஶ்ருதிக³ணவிதி³தாம் காமதே⁴நோ:ஸமாநாம்
ஶஶ்வத்ஸாயுஜ்யமுக்தே: க²லு ஸுவிதரிணீந்தா⁴த்ரு’ஶர்வாதி³காம்யாம் ।
ப்ரல்ஹாதே³ஷ்டாஶுகர்த்ரீம் ஸுரநிகரநுதாம் ஶேமுஷீ ஸஸ்வரூபாம்
குர்யாந்நித்யம் மநுஷ்யோக³தஜநிகுஶலீநோ கதா³சித்³விமுஞ்சேத் ॥ 20॥
வைஷ்ணவாநாமபமாநம் கஸ்மிந்நம்ஶேநகாரயேத் ।
அபிஸத்காரமேவாஶுவிபரீதோऽஶிவம்வ்ரஜேத் ॥ 21॥
விரக்தோ வைஷ்ணவோ பூ⁴த்வாவிவாஹம் நஹி காரயேத் ।
ரேத: பாதோ ந கர்தவ்யஸ்தம் க்ரு’த்வாபதிதோப⁴வேத் ॥ 22॥
பூ⁴த்வாமஹாந்தோயதி³யோவிரக்தோமௌர்த்²யாத்ஸ்வகங்காமயதேவிவாஹம் ।

த⁴ர்மச்யுதேஸ்தஸ்ய வஹிஷ்க்ரு’திம்ஸங்குர்யுர்விரக்தா: ஸ்துதவைஷ்ணவாவை ॥
23॥
ஸமாஜதூ³ஷக:ஸாது⁴ர்ய: கஶ்சித்ஸ்யத்ஸுதீ⁴ரபி ।
ஸ த்யாஜ்ய:ஸுவிரக்தைஶ்ச ஶ்ரீவைஷ்ணவ:ஸநாதநை: ॥ 24॥
ஸங்க³திர்யத்நத: கார்ய்யா பரஸ்பரம் ஸுவைஷ்ணவை: ।
ஸ்தா²நம்ப்ராப்யஸ்வத⁴ர்மோ ந ஹேயோபு³த்³தி⁴விஶாரதை:³ ॥ 25॥
ப⁴க³வத்³வைஷ்ணவேப்⁴யஶ்ச யஶ்ச²த்³மகாரகோஜந: ।
அத: ⁴ பதநமாயாதி ஸஹஸ்த்ரம் ஜந்மநிஶ்சயம் ॥ 26॥
நிகி²லபு⁴வநஜந்மஸ்தை²ர்யஸம்ஹாரகர்து:

ப⁴ஜநமநநலப்³தே⁴ர்வேத³பு³த்³தே⁴ஶ்ச விஷ்ணோ: ।
ஜநகுமுத³ஸுதா⁴ம்ஶோர்ப்³ரஹ்மராமஸ்யமந்த்ர:
ப⁴வஜலதி⁴ஸுஸேதோர்ஜீவமாத்ராய தே³ய: ॥ 27॥
ஸச்சாரித்ரத³யாஶமாதி³நிலய:ஶ்ரீராமப⁴க்திப்ரிய:
த³ம்பா⁴ஸத்யவிவர்ஜிதோமிதவசா: காமாதி³ஶத்ருத்யஜ: ।
ஸௌம்யோவிஶ்வஜநீந ஆர்ஷமதகோ³வக்தா ச ஸத்³வர்த்மந:
க்ரு’த்யாக்ரு’த்யமதி: புநாதிபு⁴வநம் வா ஈத்³ரு’ஶோவைஷ்ணவ: ॥ 28॥
ஶ்ரீராமார்பிதமந்நம் யத்³தே³வது³ர்லப⁴மஸ்திதத் ।
பு⁴ஞ்ஜதே பா⁴க்³யவந்த:ஶ்ரீதுளஸீத³லமிஶ்ரிதம் ॥ 29॥
ஶ்ரீராமக்ரு’ஷ்ணமூர்தி:ஸச்சா²லக்³ராமாக்ரு’திஸ்ததா² ।
பூஜ்யாத்⁴யேயாஸதா³ப⁴க்த்யா ஶ்ரீவைஷ்ணவைர்ஜக³த்³தி⁴தை: ॥ 30॥
ப்ரதிஷ்டா² ப⁴க³வந்மூர்தே: கார்யா ஶ்ரீவைஷ்ணவைர்பு³தை: ⁴ ।
தத³ந்யை:ஸ்தா²பிதா ஸா சேத்ஸம்ஸ்கார்ய்யா வைஷ்ணவை: புந: ॥ 31॥
அந்யதா²ஸாऽநமஸ்கார்ய்யாததோ²பாஸ்திவிவர்ஜிதா ।
ஸா ச ப⁴வதி நிஸ்தேஜா பா⁴நூத³யே ப்ரதீ³பவத் ॥ 32॥
ஸார்த⁴ஹஸ்தத்ரயம் வஸ்த்ரம் ஸகௌபீநம் ஶ்ருதீரிதம் ।
ததே³வதா⁴ர்ய்யமஸ்தி ஶ்ரீவைஷ்ணவாநாம் ஶுபா⁴வஹம் ॥ 33॥
தௌ⁴தம் கச்ச²யுதம் நோஹி தா⁴ர்ய்யம் விரக்தவைஷ்ணவை: ।
நோதர்ஹி விமலேத⁴ர்மே தோ³ஷோலக³திநைஜகே ॥ 34॥

ஸ்வவேஷோலோப⁴தோ பீ⁴தேர்நஹேயோவைஷ்ணவை:ஸமை: ।
மூர்கோ²ப⁴வதி ஸத்யாஜ்யஸ்ததா²ஸதிஸ்வத⁴ர்மஹா ॥ 35॥
ஏகாத³ஶீவ்ரதங்கார்யம் ஶ்ரீராமநவமீவ்ரதம் ।
க்ரு’ஷ்ணாஷ்டமீவ்ரதம் தி³வ்யம் நிஜாத்மஶுத்³த⁴யைஸதா³ ॥ 36॥
அந்யமதம் ந நிந்தே³த்³தி⁴ஸ்வமதம் மாநயஞ் சு²ப⁴ம் ।
ப்ராணிபி: ⁴ ஸஹபை³ரம் நோ ப்ரகுர்யாத்³வைஷ்ணவோபு³த:⁴ ॥ 37॥
ப்ராப்தா அதித²ய:ஸர்வே ஸத்கார்யாயத்நத:ஸதா³ ।
யதா²ஶக்திநிஜஸ்தா²நேவைஷ்ணவாஸ்துவிஶேஷத: ॥ 38॥
உத்ஸவோநிகி²ல: கார்யோப⁴க³வதஶ்சவார்ஷிக: ।
நவ்யாந்நம் ஸுப²லம் நவ்யம் தந்நைவேத்³யார்த²மாநயேத் ॥ 39॥
யதா²ஸம்பத்திஸாநந்த³ம் கார்ய்யாதந்ந்யூநதாநஹி ।
அநர்பிதம் ந போ⁴க்தவ்யம் கிஞ்சித்³வஸ்துக்வசித்ப்ரபோ: ⁴ ॥ 40॥
அந்யதா²பதிதோபூ⁴த்வாऽதோ⁴க³திம் லப⁴தே த்⁴ருவம் ।
மஹாந்தபத³விங்க³த்வா ய:ஶ்ரீப⁴க³வதோத⁴நம் ॥ 41॥
ஸ்வஸ்மை குடும்பி³நே ராதி து³ரவ்யயம் கரோதி ச ।
ஸ சாண்டா³லத்வமாப்நோதி ஜந்மகோடிஶதம் கில ॥ 42॥
த⁴ர்மார்த²மிலிதம் த்³ரவ்யம் யோऽத⁴ர்மேவ்யயதே ஶட:² ।
வைஷ்ணவார்த²ஞ்சஸம்ப்ராப்தம் வஸ்துதேப்⁴யோநராதிசேத் ॥ 43॥
ஸ க³ர்த³ப⁴த்வமாயாதி ஸஹஸ்த்ரம் ஜந்மநிஶ்சயம் ।
வைஷ்ணவார்த²ம் கிலஸ்வல்பம் ததா² ப⁴க³வதேऽபி ச ॥ 44॥
வஸ்து த³தா³திநைஜார்த²ம்மஹந்மஹச்சமந்த³தீ: ⁴ ।
க்³ரு’ஹீத்வா ரமதேநித்யம் ஶூகரத்வம் ஸ க³ச்ச²தி ॥ 45॥
ராமப⁴க்தேரஸம் ஸர்வகல்யாணத³ம் ஸப்⁴யஸாமாஜஸந்மாநத³ம் ஸுந்த³ரம் ।
ஸம்பிவேத்³வைஷ்ணவோऽஸப்⁴யதாஸூசகம் தூ⁴மபாநம் வித³த்⁴யாந்நது:³கா²வஹம்
॥ 46॥
ப⁴வ்யாம் ஸம்பத்திமீஶஸ்ய த⁴ர்மார்த²மிலிதாம் ஹரே: ।
தத்ஸேவாயாந்ததா² ச ஶ்ரீவைஷ்ணவஸத்க்ரு’தௌ வ்யயேத் ॥ 47॥
த்ரிபுண்ட்³ரம் ப⁴ஸ்மநோத³த்⁴யாச்ச்²ரீவைஷ்ணவ: கதா³பி வை ।

பஞ்சகேஶஜடா ஶ்ரீமத்³ப⁴த்³ரரூபாதிஶோபி⁴த: ॥ 48॥
ராமாநந்த³ஸுமாநிதே ஶ்ருதிநுதே ஶ்ரீஸம்ப்ரதா³யே ஶுபே⁴
காஷாயோऽஸ்தி பட:ஸிதோऽபி விஹிதோப⁴வ்ய: ஶிகா²ஸம்யுத: ।
ஶ்ரீலஶ்ரீதிலகேந பூ⁴ஷிததமோ யஜ்ஞோபவீதஸ்துத:
ஸம்ந்யாஸோऽஸ்தி வரஸ்த்ரித³ண்ட³ஸஹிதோமாந்யஶ்சதுர்தா²ஶ்ரம: ॥ 49॥
தே³வபா⁴ஷா ஸதீபாட்²யா விரக்தை:வைஷ்ணவை:ஸமை: ।
தாம் விநா நிஜத⁴ர்மோऽபி ஶஶஶ‍்ரு’ங்கா³யதே த்⁴ருவம் ॥ 50॥
ஸத்³ வ்யாக்²யாநை:ஸதா³சாரை:ஸ்வத⁴ர்மாசரணைஸ்ததா² ।
ஆத்மநஶ்ச ஜநதாயா ஹிதம் குர்யாத்³தி⁴வைஷ்ணவ: ॥ 51॥
ஏகமேவாத்³விதீயம் ந போ: ⁴ ஸித்³த்⁴யதே வாக்யதோऽத்³வைதவாத³ஶ்ச தந்நேதி வை
।
ஏகஶப்³தோ³ऽஸ்தி நாமாதி³பி⁴ர்கா⁴தகோ ஹ்யத்³விதீயம் பராதா⁴ரஹீநம் பத³ம் ॥ 52॥
ராம:குஜா வாயுஸுதோ விதி: ⁴ ஸுதீ: ⁴ ஶ்ரீமாந் வஶிஷ்ட:²ஸுபராஶரோநுத: ।
வ்யாஸ: ஶுக: ஸம்ஸ்ரு’திஜீவமோக்ஷத³ஸ்த்வித்யாதி³காऽऽசார்யபரம்பராऽஸ்தி மே
॥ 53॥
அஸ்மந்மதம் வரீவர்தி விஶிஷ்டாத்³வைதமீரிதம் ।
ப்³ரஹ்மஸூத்ரேஷு கீ³தாயாம் ஸர்வோபநிஷதி³ த்⁴ருவம் ॥ 54॥
உபாஸ்யோ வர்ததே ராமோ ஹேயகு³ணப்ரஹீணக: ।
ராம ஏவ பரம்ப்³ரஹ்மேதி மந்யே கதி²த: ப்ரபு: ⁴ ॥ 55॥
தா³க்ஷிண்யாதி³கு³ணைர்யுக்த:ஸர்வஜ்ஞோ வ்யாபகோ ஹரி: ।
ஸத்யஸாகேததா⁴மஸ்தோ² நித்யமூர்திஸமாஶ்ரித: ॥ 56॥
அந்தர்யாமீ ப்ரபூ⁴ ராமோ த⁴ர்மாத⁴ர்மப்ரஶாஸக: ।
த⁴ர்மோऽத⁴ர்மோஜட³த்வாத்ஸ்வம் ப²லம் தா³தும் ந ஶக்நுயாத் ॥ 57॥
த⁴ர்மாதி³ப²லலப்³தா⁴ரோ த்³ரு’ஶ்யந்தே ப³ஹவோ ஜநா: ।
அதஸ்தத்ப்ரேரகோ ராமோ மந்தவ்யோऽஸ்தி விசக்ஷணை: ॥ 58॥
ஜீவோऽல்பஜ்ஞோऽவிபு⁴ர்நித்யோ ஜ்ஞாநம் தஸ்ய விபு⁴ ஸ்ம்ரு’தம் ।
அநேகம் வஸ்து க்³ரு’ஹ்ணாதி யுக³பத்³தி⁴ யத:ஸ்வயம் ॥ 59॥
கேஶாக்³ரஶதபா⁴கோ³ऽஸ்தி ஸ சாநந்த்யம் வ்ரஜேத்³ த்⁴ருவம் ।

ப்³ரஹ்மஸமாநமுக்தி:ஸ ஜக³த்³-வ்யாபாரவர்ஜித: ॥ 60॥
ப⁴வ்யா ஸாயுஜ்யமுக்திஸ்து தஸ்ய வேதே³ஸமீரிதா ।
க⁴டநா-ரஹிதமாயேத்யுச்யதே பு³த்³தி⁴மத்தமை: ॥ 61॥
ஸத்த்வாதி³நிலயோऽஜ்ஞா ஸா மாந்யாऽஜா ப்ரக்ரு’திர்பு³தை: ⁴ ।
பரார்தோ² விஶ்வயோந்யம்ஶோऽநேகவர்ணா ச வித்³யதே ॥ 62॥
தத்³விஶிஷ்டஸ்தமோஹந்தா ராமோ ப்³ரஹ்மாபி⁴த: ⁴ ஸ்ம்ரு’த: ।
த³யாலு: ப்ரலயே பா⁴தி ஸச்சிதா³நந்த³மூர்திக: ॥ 63॥
மாயாஜீவௌ ஹரேர்தே³ஹௌ பரவந்தௌ ஸதா³ஹி தௌ ।
ஹரிர்நித்யோऽஸ்ய தே³ஹோऽபி நாதோ தோ³ஷலவோ ப⁴வேத் ॥ 64॥
ஜீவோऽணுர்யதி³ மந்யதே ஸஹசரம் கர்மாபி தஸ்யாஸ்தி போ: ⁴
ஸாகேதம் க³தவாஞ்ஜந:ஸுக²மித: ஶீக்⁴ரம் ஸுகா²ப்திர்ப⁴வேத் ।
நிர்ஹேதுர்நஹி காரணம் கிலவிநா ஸ ஸ்யாதி³த³ம் தூ³ஷணம்
ஸங்கல்பஸ்தத³த்³ரு’ஷ்டகம் ப⁴க³வதோ ராமோ விபு⁴ர்வித்³யதே ॥ 65॥
தத்³ப்³ரஹ்மாபி ப்ரபு⁴ராமப்ரு’த²க் ஸித்³தி⁴ஸம்ப³ந்த⁴தோயத்
ஸூர்யாப்³ஜேந்த்³ரப்ரப்⁴ரு’திவிவுதா⁴ஶாஸகம் ப⁴க்திலப்⁴யம் ।
தத்தத்கார்யேயுதஜநிமதாம் த³ர்ஶநாச்சாநுமேயம்
ஸ்வஸ்மாத் ஸ்ரு’ஷ்டௌஹிம் மநுஜக்ரு’தௌதோ³ஷ ஆத்மாஶ்ரயாதி:³ ॥ 66॥
கர்மாநதீ⁴நதநகோ நிஜவாஞ்ச²யா ய:
பாதும் கலேவரக³ணம் த⁴ரதே ப்ரபந்நாந் ।
ராமோ ஹ்யஜோ நிகி²லஶக்திக்³ரு’ஹம் ஸுஜீவா-
ம்ஜ்ஞேயோ த³யார்த்³ரஹ்ரு’த³யோ விஜரோ விம்ரு’த்யு: ॥ 67॥
ஸ்தூ²லப்ரக்ரு’திஜோऽதோ ந மம மதேऽஸ்தி பரிணாமவாத:³ ।
ஸத்³வாரகோப்³ரஹ்மணி ஹி விகாரஸம்ஜ்ஞோ தோ³ஷ:ஶ்ரீராமே ॥ 68॥
யதோ²ர்ணநாபி: ⁴ ஸ்வாऽऽஸ்யாத் தந்தூந் நி:ஸார்வக்³ரு’ஹம் விரசய்ய ச ।
நிவஸதி ந தத்ஸ்வரூபேऽபி விகாரஸ்ததே²நஸ்ய மம நஹி ॥ 69॥
ஸத்க்²யாதிரஸ்தி மந்தவ்யா வைஷ்ணவஸமயே ஶுபே⁴ ।
பஞ்சீகரணரீத்யா ஹி ஸர்வம் ஸர்வத்ர வர்ததே ॥ 70॥
ஸர்வ: கில பதா³ர்த²ஶ்ச ப்ரதீத்யப்⁴யுபக³ம்யக: ।

ஸத்க்²யாதி:ஸுத்³ரு’டா⁴ ஜாதேத்யேதேந ஜ்ஞாயதாம் பு³தா:⁴ ॥ 71॥
நாஸ்தி ப்ரதீதிவிஷய: க²லு ய: பதா³ர்த²
ஸ்தத்கல்பநா க²ஸுமந:ஸத்³ரு’ஶீ ஸுவேத்³யா ।
யத்³ யத் பத³ம் ஜக³தி வாஞ்ச²தி வை மநுஷ்யோ
நாப்நோதி தர்ஹி ஜக³தீ³ஶபவித்ரஸத்தா ॥ 72॥
யதி³ஸா மந்யதே தர்ஹிக்ஷிதௌ வஹ்நேர்கு³ண:ஸ்வயம் ।
ப்ரதீயேதோச்யதே ஹ்யத்ர நிஶ்சிதம் மதமுத்தமம் ॥ 73॥
உர்வ்யாமக்³நேர்ந பா⁴நம் ஸ்யாது³ர்வ்யா அதி⁴கபா⁴க³த: ।
யதா³தி⁴க்யம் து தத்³பா⁴நம் காऽத்ர யுக்திர்நிஶம்யதாம் ॥ 74॥
வைஶேஷ்யாத் த்விதி மாநேந ஸந்தோஷ: க்ரியதாமயே ।
தத்த்வமஸ்யாதி³வாக்யைஸ்து கேவலாத்³வைததீ⁴நஹி ॥ 75॥
ஶரீரஶரீரிபா⁴வோ நிஶ்சேதும் ஶக்யஸ்தத்த்வமஸி பதே³ ।
ஷஷ்ட்²யாதே:³ ப்ரத²மாதோ வ்யத்யயோ ப³ஹுலமிதி ஸூத்ரதஸ்ததி³ஹ ॥ 76॥
யஸ்யாऽऽத்மா ஶரீரம் ச ஶ்ருதிதோऽஸ்தி ஶரீரஶரீரிபா⁴வோऽபி ।
நிர்கு³ணமிதி வாக்யார்தே²ऽயம் ஹேயகு³ணப்ரஹீணம் ? ॥ 77॥
த³யாதா³க்ஷிண்யகாத்³யப்³தி⁴ரிதி ஜ்ஞேயோ ப⁴வாத்³ரு’ஶை: ।
ஶ்ரீராமோ ப்³ரஹ்மஶப்³தே³ந ஸர்வோபநிஷதீ³ரித: ॥ 78॥
ஶப்³த³ஶாஸ்த்ரதி³ஶா வாதி³ந் நிராகாரத்வமந்நநோ ।
ப்³ரஹ்மணி ஸித்⁴யதே கிந்து ஸாகாரத்வம் ஸ்தி²ரம் ப⁴வேத் ॥ 79॥
ஆகாரஞ்ச விநா பூர்வம் ஸமாஸோ ஜாயதே கத²ம் ।
வ்யாகரணஸ்ய நோ லேஶோ வர்ததே த்வயி நிஶ்சிதம் ॥ 80॥
தத்ஸித்³த்⁴யர்த²ஞ்ச பூர்வம் த்வம் ஶப்³யஶாஸ்த்ரம் கு³ரோ: பட² ।
நோ சேத்³ ப⁴வத்³வச: ஸௌம்ய ஹ்யாகாஶகுஸுமாயதே ॥ 81॥
ஸ்வாகாரே பே⁴த³வாதே³ ச ஹ்யவதாரே ஹரே: ப்ரபோ: ⁴ ।
ஶ்ருதிரஸ்தி யதோ மர்த்யோ ந ஸந்தே³க்³தி⁴ க்வசித் கில ॥ 82॥
ஸ பர்யகா³ச்சு²க்ரமகாயமவ்ரணம் ஶுப⁴ம் ஶரீரம் ப்ரு’தி²வீதி யஸ்ய யத் ।
தமேவ ப்⁴ரு’த்வா நித³தே⁴ பத³ம் த்வித³ம் விசக்ரமேவிஷ்ணுரிதி ப்ரஸித்³த⁴கம் ॥ 83॥
ஜிஜ்ஞாஸ்யஜிஜ்ஞாஸகபா⁴வநா ப⁴வேத்³ பே⁴தே³ஹி நாபே⁴த³இதி ப்ரஸித்³த⁴கம் ।

யத்³ “த்³வா ஸுபர்ணா” ஶ்ருதிரஸ்தி வை பி⁴தீ³
வா வக்தி ஶம் “தத் த்வம”ஸீதி பே⁴த³கம் ॥ 84॥

வராகீ ஸம்மதா மாயா ஶக்நோதி ப⁴வதாம் நஹி ।
கார்யம் கிமபி கர்தும் ஸாऽஜ்ஞத்வாஜ்ஜட³த்வஹேதுத: ॥ 85॥
கிந்து ஸமம் ஜக³த் ஸ்வயம் சித³சிதா³த்மகம் ப்³ரஹ்ம குருதேऽங்க³ ।
ஜக³த் ப்ரதி ததே³வாஸ்தி ஹ்மபி⁴ந்நநிமித்தோபாதா³நகாரணம் ॥ 86॥
நிராகாரமிதி ஶ்ருத்யர்தோ²ऽயம் ப்³ரஹ்ம நு வர்ததே ।
கர்மாநாயத்தந்மூர்தி ப்ரதிபா⁴ ஶக்திதம்ஸிதம் ॥ 87॥
க⁴டாபா⁴வே கத²ம் தஸ்யாபா⁴வம் ஶக்தா: ப்ரவல்கி³தும் ।
ப⁴வாத்³ரு’ஶா ப⁴விஷ்யந்தி யுக்தி: காऽத்ர விசார்யதாம் ॥ 88॥
ததை²வ ப்ரக்ரு’தே ஜ்ஞேயமதஸ்தத் ஸாக்ரு’தீஷ்யதாம் ।
ஸாऽऽகாரம் நாஶமாப்நோதி வஸ்து க⁴டாதி³வத் ஸதா³ ॥ 89॥
ததை²வ தத³பி ஸ்யாத்³ போ⁴ தோ³ஷோऽயம் வார்யதாம் த்வயா ।
ஶ்ர்ரு’ணுதாங்க:³ ந தத்³ ப்³ரஹ்மாऽநித்யாகாரக⁴டாதி³வத் ॥ 90॥
கிந்து நித்யாऽऽக்ரு’தி ப்³ரஹ்மாகர்த்ரு’கம் வர்ததே குத: ।
நாஶார்ஹம் ஸ்யாத³நவஸ்தா² தஸ்மிந் ஸகர்த்ரு’கேऽப்ரியா ॥ 91॥
ப்ரக்ரு’தே: ஶரீரவதாம் ப்ரபோ⁴ர்ஜக³தீ³ஶ்வரஸ்ய ச கீத்³ரு’ஶ:

வத³தாऽயி நைகநிவாதி³ந: ! க²லு வர்ததே ப⁴வதாம் மதே ।
ஶுப⁴தே³ஹதே³ஹிகஶேஷஶேஷிகபா⁴வக: ஶ்ர்ரு’ணு மாயிக !

இதி போ⁴ நியம்யநியாமகத்வமயம் படோ மம பு³த்⁴யதாம் ॥ 92॥
ஆஜாநுபா³ஹுர்நிக³மாதி³கீ³த:ஸத்யவ்ரத:ஸத்³த்³விபு⁴ஜ:ஸ்வதந்த்ர: ।
ஸத்³தீ⁴ரயோத்⁴யாபதிஶார்ங்க³பாணிர்நித்யாऽऽக்ரு’தி:ஸத்யத³யாதி³கே³ஹம் ॥ 93॥
ஶ்ருதிமார்கா³ப்³ஜஸப்தாஶ்வ:ஶ்ரீராமோ ப⁴க்தவத்ஸல: ।
ஜாநராயபதே³நாபி ஸ ஏவ ப்ரதி²தோ பு⁴வி ॥ 94॥
ஸாகாரம் ஜ்ஞாயதே வஸ்து பூ⁴மிஜலாதி³வத் ஸதா³ ।
ஶஶஶ‍்ரு’ங்கா³தி³வஜ்ஜாது நிராகாரம் ந பு³த்⁴யதே ॥ 95॥
ஜ்ஞாத்ரு’ஜ்ஞேயாதி³ பே⁴தே³ஹி போ⁴க³மாத்ராதி³ஸாம்யகம் ।
வ்யாஸோக்தி: கத²யந்யதீ ஸ்யாத் ஸார்தி²கா நாந்யதா² கில ॥ 96॥

அநிர்வாச்யாக்²யாதிஶ்ச ஸத³ஸத்³விலக்ஷணார்தி²காऽஸ்தீதி தே ।
கத²ம் ந க²புஷ்பஸத்³ரு’ஶம் கத²ம் ஶஶஶ‍்ரு’ங்க³வத் தத்³விலக்ஷணம் ॥ 97॥
வஸ்த்வேவாப்ரஸித்³த⁴ம் நு ஜக³தி ஶுக்த்யாதௌ³ ரஜதாதி³ஸத்யம் ।
அஸ்தீதி விஜ்ஞாயேத பஞ்சீகரணப்ரக்ரியயா ஸமகை: ॥ 98॥
ஸா து ப⁴வதாऽபி ஸததம் மந்யதே தயாऽஸ்தி ஸர்வம் ஸர்வத்ர ।
ஸமஸ்மிந் ஸர்வலாப: ⁴ ஸ்யாதி³தி ந வாச்யம் தத் தத்³விஶேஷாத் ॥ 99॥
க்ஷிதிஶுக்தௌ ஶுக்தயம்ஶோऽதி⁴கோऽஸ்தீதி ஸ உபலப்⁴யதே ஸர்வை: ।
தேஜோபா⁴கா³ல்பத்வாந்ந தது³பலப்⁴யதே மத்³விஜய: ॥ 100॥
தத்³விலக்ஷணோத்பத்தீ ரஜதஸ்ய ஜாயதே நஹி ஸதோஜநே: ।
நிஷேத⁴நாத³தஶ்ச ஸத்க்²யாதே:ஸித்³தி⁴ரநிர்வாச்யம் கஸ்மாத் ॥ 101॥
த்⁴ரு’தோர்த்⁴வபுண்ட்³ர இத்யேஷா ஶ்ரீத⁴ந்வநாऽங்கித: ஶ்ருதி: ।
ஜ்ஞாயதாம் ச ஹி ஸத்³ பீ³ஜமூர்த்⁴வபுண்ட்³ர த⁴நுர்விதௌ⁴ ॥ 102॥
தா³ஸ: பத³ம் ஶ்ருதாவஸ்தி நாதோ க்⁴ரு’ணா விதீ⁴யதாம் ।
ஶ்ருத்யநபி⁴ஜ்ஞ ! பஶ்ய த்வம்-அரம் தா³ஸோ ந மீடு⁴ஷே ॥ 103॥
துளஸீமாலாத்⁴ரு’திஶ்சநாப்ராமாணிகீவிக³ண்யதாம் ।
ஶ்ருதிரஸ்திதத்ரத்வமிதிமாலாந்துளஸீஜாம் பஶ்ய ॥ 104॥
ஆம்நாயாபௌருஷேயத்வமஸ்தி ஸர்வயுகே³ஷ்வபி ।
தந்நித்யத்வமித³ம் கிஞ்ச ஸர்வவேதா³ந்தஸம்மதம் ॥ 105॥
ஆநுபூர்வ்யா அப⁴ங்க³ஸ்து வேத³மந்த்ரவ்ரஜஸ்ய ஹி ।
கஸ்மிந் யுகே³ऽபி நேஶஶ்ச ததா³நுபூர்விகாம் த்³யதி ॥ 106॥
புராஸ்ரு’ஷ்டேரீஶோஜநயதிவிதி⁴ம் ஶாந்திநிலயோ
ஜக³த்ஸ்ரு’ஷ்டிம் கர்தும் ஹ்யுபதி³ஶதி தஸ்மை ஶ்ருதிசயம் ।
யதா²பூர்வம் ஸர்வாந் ஸ்ரு’ஜதி ஸ து லோகாந் ஸிதமதி:
த்ரயீணாம் நித்யத்வம் த்³ரட⁴யதி ஶமேதேந விமல: ॥ 107॥
போ⁴ வாதி³ந் ! ப்ரதிமாபூஜநாந்ந ப²லம் கிஞ்சித்³ப⁴வதீதி நஹி யத:
ஸர்வஸ்மிந்ஸ்தத³பா⁴வஸ்ய வக்துமஶக்யத்வாத் ப்ரதிமாऽர்சநகவிதே:⁴ ।
காலே ஶ்ருத்யுபசயே வர்தநாச்ச ததோமுக்தே: ப்ரதிபாத³நகக்ரு’தே:

ஸத்த்வாச்சா²ஸ்த்ரசயே சந்த்³ரமாமநஸோஜாதஸ்த்விதிதத் ஸப²லத்வகா³த் ॥
108॥
ந தஸ்ய ப்ரதிமாऽஸ்தீதி தந்நிஷேதா⁴து³பாஸிதும் கல்ப்யதே ।
ப²லவார்தாऽஸத்யா தத்³-யஸ்யநாமமஹத்³யஶ:ஸத்³ரு’ஶார்த²கம் ॥ 109॥
ராமாநுஜமதாத்³பி⁴ந்நம் ஶ்ரீராமாநந்த³ஸந்மதம் ।
மந்த்ரோபாஸ்யேஷ்டதே³வஸ்ய பே⁴தா³தே³வேதி நிஶ்சிதம் ॥ 110॥
ராமாநந்த³மஹாஸுஹ்ரு’த்ஸுரஸுராநந்த³ஸ்ய ஸத்³வம்ஶஜ:

ரக்தஶ்ரீதிலகாபி⁴ராமஶிரஸ:ஸத்க்ஷாந்திபாதோ²நிதே:⁴ ।
மாயாவாதி³க³ஜேந்த்³ரகும்ப⁴த³லநே ஸிம்ஹாயமாநஸ்ய ச
ஶிஷ்யோऽஹம் நரஸிம்ஹநாமககு³ரோ:ஶ்ரீஜீ²த²டா³வாஸக: ॥ 111॥
இதி ஶ்ரீகுபா³சார்யப்ரணீதா ப்ரபோ³த⁴ரத்நமாலா ஸம்பூர்ணா ।
Encoded and proofread by Mrityunjay Pandey

Shri Kubacharyapranita Prabodharatnamala

pdf was typeset on December 3, 2023

Please send corrections to sanskrit@cheerful.com

10 sanskritdocuments.org


	Document Information
	Document Text
	Document Credits

